
Mësimi 13  
Udhëzimi i Madh dhe Ngjitja e Jezusit 

Qëllimi 
Studjoni udhëzimin e Jezusit për t’u thënë të tjerëve për ungjillin dhe ngjitjen e Tij.  
 

Materialet 
Mësuesit dhe/ose Koordinatorët sigurojnë që materialet të jenë gati para 
çdo ore mësimore. 
  
Printoni nga Faqja e Internetit:  

● Ndihma Vizive Udhëzimi dhe Ngjitja në Qiell e Jezusit (një për mësuesin 
për t’ua treguar nxënësve) 

● Fletushka Kryqi i Jezusit (një për secilin nxënës)  
● Bibla – të mjaftueshme që secili të ketë një  
● Stilolapsa/Lapsa/Krejona  
● Stikera (për regjistrimin e pjesëmarrjes) 
● Grafiku i Pjesëmarrjes 
● Gërshërë – një për secilin nxënës 
● Kapëse Fletësh – të mjaftueshme për të gjithë 

 

Materiale Opsionale 
Printoni nga Faqja e Internetit:  

● Fletet e Snack Historia e Ringjalljes së Jezusit – një fletë për 4 nxënës, e 
prerë  

● Frazat e Sharadës – nga ora mësimore e mëparshme të printuara dhe të prera 
● Qese prej Letre – për Frazat e Sharadës 
● Bërës Flluskash me Bisht – një për secilin nxënës ose një për mësuesin 
● Peshqira prej letre për të pastruar ndonjë derdhje të ujit për flluska 
● Snack: Ëmbëlsira Historia e Ringjalljes së Jezusit 

● Gota prej Letre ose Qese e Vogël që Mund të Mbyllet – një për secilin 
nxënës e mbushur me  

● Shkopa Pretzel – për kryqin, biskota të rrumbullakta 
– për gurin, marshmallow dhe/ose kokoshka – për 
ngjitjen dhe ëmbëlsira të ndryshme si M&M, rrush të 
thatë ose copa çokollate – ëmbëlsia e thënies së 
ungjillit. 

● Ngjitëse ose Hapës Vrimash dhe Fjongo – për të 
bashkuar fletët e snack tek secila gotë/qese 

***Nëse përdorni qese që mund të mbyllen, mund t’i fshihni snack rreth e rrotull 
dhomës dhe nxënësit t’i gjejnë përpara se sa t’i hanë për më shumë argëtim! 
 

Këshilla për Mësuesin  
 

★ Shihni Mësimin 1 për ide.  
 

1) Hyrje në Mësim  

Ndërsa nxënësit hyjnë, mirëpritini, falënderojini që kanë ardhur. Regjistroni prezencën. 

Kush mund të më thotë se çfarë mësuam herën e kaluar? Se Jezusi u ringjall 

nga të vdekurit! 

Sot do të shohim se Jezusi u kthye në qiell dhe dëshiron që të vijmë dhe të 
jetojmë atje një ditë. Ai u dha apostujve punë për të bërë dhe gjëra që ju dhe 
unë duhet të bëjmë gjithashtu që do t’a bëjnë botën një vend më të mirë. 
 

2) Koha e Klasës – Leximi dhe Fleta Ngjitja e Jezusit           15 minuta 

Kini gati Biblat dhe Ndihmën Vizive.  

Pas kryqëzimit të Jezusit, dishepujt e Tij u 
shpërndanë dhe shpresat e tyre u shkatërruan nga 
ajo që kishte ndodhur. E gjithë lëvizja kristiane do të 
kishte ndaluar nëse nuk do kishte ringjallje! Tregojuni 
ndihmën vizive dhe nxënësit të lexojnë: 

Mateu 28:16-20 

Jezusi u kishte thënë grave t’u thoshin dishepujve që të shkojnë në Galile. 

Kur e bëjnë këtë, shohin Jezusin, por disa dyshojnë. Jezusi u shfaqet dhe 

çfarë u thotë? Lejoni që nxënësit të përgjigjen. 

Jezusi tha: 

1. I gjithë autoriteti i është dhënë Jezusit – kjo do të thotë se Perëndia Ati ia 

ka dhënë të gjithë autoritetin dhe sundimin Jezusit në tokë dhe në qiell.  

2. Meqënse ka autoritet, Jezusi ka të drejtën t’u thotë dishepujve se çfarë të 

bëjnë.  

3. Jezusi tha të bëni dishepuj – që do të thtë ndjekës të Jezusit, të cilët kishin 

mësuar dhe e njihnin Krishtin. 

4. Pasi e njohin dhe janë të gatshëm t’a ndjekin Krishtin, pagëzojini! 

5. Vazhdoni t’i mësoni në mënyrë që të zbatojnë TË GJITHA ato që Jezusi 

urdhëroi.  

6. Jezusi do të jetë me të dhe me ne gjithëmonë.   

Ku e panë Jezusin në Galile? Në një mal. 

Le të lexojmë Marku 16:14-20 

Marku shkruan se më vonë, Jezusi u shfaqet përsëri ndërsa janë duke u 

shlodhur në Jeruzalem. Megjithatë disa ende ishin duke dyshuar. 

I shpëtuar: Kjo fjalë gjithashtu do të thotë “i çliruar.” Do të thotë të jeni 
çliruar nga mëkatet e kaluara. 

I dënuar:  Dënimi është gjykimi i drejtë për dikë që është fajtor dhe që 
meriton ndëshkim. 

Pse ishte i mërzitur Jezusi që i qortoi? Ende nuk besuan atë që të tjerët u kishin 

thënë dhe atë që panë vetë.  

I qortoi për mosbesimin e tyre. Këta burra kishin qënë me Jezusin për 3 vjet 

pothuajse çdo ditë dhe ende e kishin të vështirë të kuptonin dhe të besonin 

atë që panë të tjerët. Duhet kohë për të kuptuar me të vërtetë dhe për të 

patur një besim të thellë. Duhet të jemi të duruar me të tjerët dhe me 

vetveten. Nëse apostujt kishin vështirësi, edhe ne mund të kemi vështirësi, 

por kjo nuk është arsye për të hequr dorë. 

U tha të shkonin në të gjithë botën dhe t’u tregonin njerëzve ungjillin – se 

Jezusi jetoi, vdiq e u ringjall dhe se të gjithë njerëzit mund të shpëtohen për 

shkak të Krishtit.  

Ky quhet “udhëzim” sepse u dha apostujve një udhëzim që nuk e kishin më 
parë – autoritetin për të predikuar ungjillin dhe për t’i treguar botës për 
kushtet e shpëtimit të Tij. 

Në Galile u tha të pagëzojnë ata që besojnë dhe janë të gatshëm të ndjekin 

Jezusin – duke bërë dishepuj. Çfarë u thotë tani në Jeruzalem? Ata që besojnë 

dhe pagëzohen do të shpëtohen; nëse nuk besojnë nuk do të shpëtohen.  

Kemi nevojë për pagëzimin për shpëtim. Jezusi e tha qartësisht. Ai vetë u 

pagëzua dhe në mënyrë të përsëritur u tha të tjerëve se ata gjithashtu duhet 

t’a bënin atë. Duhet të besojmë dhe nëse besojmë tek Krishti dhe kemi 

mësuar rreth Tij dhe atë që kërkohet për t’u bërë kristian, bëhemi dishepull 

dhe ndjekës. Nëse jemi gati t’a ndjekim Atë, duhet të pagëzohemi që të 

shpëtohemi, “Ai që beson dhe është pagëzuar, do të jetë i shpëtuar; por ai që 

nuk ka besuar, do të jetë i dënuar.”  Nëse nuk besoj tek Jezusi, nuk do të 

pagëzohem. Prandaj nuk thotë se kushdo që nuk beson dhe nuk pagëzohet 

do të dënohet. Nëse nuk besoj sigurisht që nuk do të shqetësohem me 

pagëzimin.  

Në vargun 16, kush thuhet konkretisht? Kushdo që beson dhe pagëzohet. 

Pra kjo do të thotë se nëse nuk jam pagëzuar, nuk do të shpëtohem dhe do të 

thotë se nuk jam shpëtuar derisa të pagëzohem. Nuk shpëtohemi fillimisht 

dhe pastaj pagëzohemi. Duhet të besojmë e të bëhemi dishepuj dhe kur jemi 

gati të ndjekim Jezusin, atëherë pagëzohemi dhe vetëm atëherë shpëtohemi. 

***Mbani mend, sigurisht, se gjithashtu duhet të jemi në moshë të rritur për 

të kuptuar plotësisht – por pasi të jemi rritur, duhet të pagëzohemi për t’u 

shpëtuar. 

Vetë Jezusi u pagëzua dhe tha se ishte thelbësore për t’u shpëtuar, prandaj 

duhet t’i besojmë Atij dhe të bëjmë atë që na tha Ai, askush tjetër nuk mund 

të na thotë ndryshe. 

Pastaj Jezusi rendit mjaft gjëra të mahnitshme që apostujt do të jenë në 

gjendje të bëjnë për të vërtetuar se kishin autoritetin e Jezusit që u ishte 

dhënë për të shpallur mesazhin e ungjillit. Cilat janë disa nga gjërat që Jezusi 

tha se mund të bënin në vargjet 17-18? Lejoni që nxënësit të rendisin disa. 

Do të dëbojnë demonët, do të flasin gjuhë të reja – kjo është një gjuhë e 

plotë që nuk e dinin më parë, jo thjesht fjalë që askush nuk mund t’i kuptojë; 

do t’a shohim këtë kur të studjojmë herën tjetër. Të jenë në gjendje të kapin 

me dorë gjarpërinjtë… A e dinit se kjo i ndodhi Apostullit Pal, gjë për të cilën 

do të mësojmë më vonë? Ai u pickua nga një gjërpër helmues dhe ishte 

krejtësisht mirë me shëndet! Ata do të ishin në gjendje të duronin helmin 

dhe apostujt mund të vendosnin duart e tyre tek të sëmurët dhe ata do të 

shëroheshin.  

Për të vërtetuar se apostujt me të vërtetë po u thoshin të vërtetën të tjerëve, 

u nevojitej një aftësi e mrekullueshme meqënse Bibla nuk ishte e plotë në 

atë kohë. Prandaj atyre iu dhanë këto aftësi të veçanta për t’a bërë më të 

lehtë.  

Pasi Bibla u bë e plotë dhe apostujt vdiqën, ideja e mrekullive për të treguar 
besim tek Jezusi nuk ishte më e nevojshme; pasi në atë kohë Bibla ishte 
shkruar dhe ishte në gjendje që t’u tregohej të gjithëve. Mbani mend se 
Jezusi tha të bekuar janë ata që nuk shikojnë dhe besojnë. Nuk kemi nevojë 
të shohim një mrekulli për të besuar tek Jezusi sepse kemi të gjithë 
dëshmitarët historikë që e panë Atë dhe shkruan atë që panë për ne! 

Pasi Jezusi u foli atyre, çfarë ndodhi? Jezusi u ngrit në qiell dhe u ul në të djathtë 

të Perëndisë. 

Në të djathtë të Perëndisë. Kjo do të thotë se Jezusi është lartësuar me nder 
e pushtet dhe qëndron me Atin në qiell. Ky është nderi më i lartë i çdo lloji 
ose kudo që mund t’i jepet Shpëtimtarit tonë. 

Çfarë bënë apostujt pasi Ai iku? Lejoni që nxënësit të përgjigjen. 

Ata bënë pikërisht atë që Ai u tha. Predikuan kudo dhe bënë mrekullitë që 

Jezusi tha se mund të bënin për të vërtetuar dhe konfirmuar mesazhin që po 

thoshin.  

Tani le të lexojmë Luka 24:50-53. 

Ku i udhëhoqi Jezusi nga Jeruzalemi? Në Betani. 

Betania është vendi ku jetonin Llazari dhe motrat e tij Maria dhe Marta. 

Jezusi dhe apostujt e vizituan familjen në disa raste. Ky vend ishte i njohur 

për Jezusin dhe apostujt.  

Pasi Jezusi u ringjall ku shkuan apostujt? Në Jeruzalem.  

Ky është vendi ku Jezusi u kishte thënë të prisnin derisa Fryma e Shenjtë t’u 

ishte shfaqur, gjë që do t’a shohim gjatë javëve të ardhshme. 

Jezusi fitoi. Misioni i Tij u përfundua dhe Ai shpëtoi njerëzimin. Mund t’i 

besojmë Atij dhe t’a ndjekim Atë, Birin e Perëndisë të plotfuqishëm, të 

dashur dhe të aftë!  

Çfarë besoni tani që mund të mos e kishit besuar përpara se sa studjuam 

rreth jetës së Jezusit? Lejoni që nxënësit të përgjigjen. 

Në këtë mësim, pamë se Jezusi u ringjall ose u ngrit nga të vdekurit dhe ulet 

në të djathtë të Perëndisë në qiell. Kemi parë gjatë gjithë mësimeve se Jezusi 

ishte një njeri i dashur, i kujdeshëm, i fuqishëm, ishte plotësisht njeri, por 

gjithashtu Biri i Perëndisë i dërguar për të shpëtuar botën nga mëkatet e saj 

përmes vdekjes, varrosjes dhe ringjalljes së Tij. Si Biri i Perëndisë dhe duke 

na dhënë mundësinë për faljen e mëkateve përmes vdekjes së tmerrshme të 

Tij, Ai ka të drejtën të ketë të gjithë pushtetin dhe autoritetin që Perëndia i 

ka dhënë Jezusit. Dhe mbani mend:  

Marku 9:7 Pastaj erdhi një re dhe i mbuloi me hijen e vet; dhe nga reja doli 

një zë që tha: “Ky është Biri im i dashur; dëgjojeni!” 

Marku 16:15-16 Pastaj u tha atyre: “Dilni në mbarë botën dhe i predikoni 

ungjillin çdo krijese; ai që beson dhe është pagëzuar, do të jetë i shpëtuar; 

por ai që nuk ka besuar, do të jetë i dënuar. 

Jezusi është ai që duhet të dëgjojmë dhe ka një mesazh të thjeshtë që thotë: 

Predikojuni lajmin e mirë të gjithëve, besoni tek Jezusi e Perëndia dhe 

pagëzohuni, pastaj edhe ju mund të keni jetë të përjetëshme në qiell. Mund 

të jeni me Perëndinë Atë dhe Birin e Tij Jezus, të sigurtë, të gëzuar, të 

bekuar, në paqe dhe të lumtur pafundësisht. A keni ndonjë pyetje? Le të 

flasim rreth tyre pasi të përgatitemi për aktivitetin tonë tjetër. 

3) Aktiviteti – Aktiviteti Fletushka Kryqi i Jezusit        15-25 minuta  

 
Përgatitja: 
Përpara orës mësimore printoni Fletushkat Kryqi i Jezusit për secilin 

nxënës. Kini gati gërshëra, krejona dhe një ose disa kapëse fletësh.   

 
Aktiviteti: 

Jepini secilit nxënës fletushkat me gërshërë dhe krejona. Lejoni që 

të ngjyrosin dhe të presin kryqtë. Përgjigjuni ndonjë pyetjeje që 

kanë rreth mësimit të sotëm. 

Le t’i bashkojnë me kapëse në renditjen e duhur. Pastaj kërkojini dikujt ose disave që të 

lexojnë me rradhë me zë të lartë një faqe nga Fletushka e Kryqit e përfunduar.  

 

Ku është Jezusi tani? Në qiell! 

Jezusi është në qiell në fronin e Tij ulur në të djathtë të Perëndis! I gjithë 

autoriteti i është dhënë Atij! Ai sundon dhe mbretëron! Një ditë Ai do të 

kthehet përsëri! 

Ku do të jeni një ditë nëse ndiqni dhe i bindeni Jezusit? Me Të në qiell! 

4) Loja Opsionale me Flluska Jezusi Ngjitet        5 minuta  

Jepini Bërës Flluskash me Bisht për secilin nxënës ose një për 

mësuesin nëse keni vetëm një. Kini gati peshqirat prej letre për 

të pastruar ndonjë derdhje. 

Dilni në një mjedis të jashtëm nëse është e mundur dhe lejoni 

që nxënësit të bëjnë flluska duke i parë që të ngjiten dhe të zhduken në qiell për një 

minutë – ashtu si Jezusi – ose nëse nuk mund të dilni jashtë, mësuesi të bëjë disa 

flluska në klasë duke i parë që të zhduken në ajër ashtu si Jezusi.  

Thoni: Do të bëjmë një lojë. Do t’ju bëj një pyetje; të gjithë duhet të japin një 

përgjigje. Pasi të përgjigjeni, mund të bëni flluska dy herë. Pastaj do të 

duhet të prisni derisa të bëhet pyetja tjetër dhe pasi të përgjigjeni, mund të 

bëni flluska dy herë derisa të jenë bërë të gjitha pyetjet. Përpiquni të jepni 

përgjigjen tuaj, por nëse është e njëjtë me përgjigjen e dikujt tjetër, kjo 

është mirë.  

• Përmendni një vend ose ngjarje ku i treguat ose mund t’i tregonit 

dikujt për Lajmin e Mirë të Jezusit? 

• Cila ishte gjëja që ju pëlqeu më shumë nga ato që mësuat sot? 

• Përmendi një person të cilit mund t’i tregoni Lajmin e Mirë të Jezusit? 

• Pse është e rëndësishme që njerëzit të dinë Lajmin e Mirë të Jezusit? 

• Çfarë na ndihmon Marku 16:15-16 të mbajmë mend që të bëjmë? Të 

besojmë e të pagëzohemi dhe t’u themi të gjithëve për Jezusin.  

• Çfarë varg ose ngjarje nga Bibla ju ndihmon të mbani mend të tregoni 

Lajmin e Mirë të Jezusit? 

• Çfarë urdhërimi u dha Jezusi ndjekësve të Tij? Besoni e pagëzohuni dhe 

thuajuni të gjithëve rreth Jezusit.  

Lutuni që të besoni dhe t’u tregoni të tjerëve për Jezusin dhe, kur të jetë 

koha e duhur, të pagëzoheni që të shpëtoheni. Tani le të bëjmë flluska të 

tjera për 1 minutë përpara se sa të vazhdojmë, për të mbajtur mend ngjitjen 

e Jezusit në qiell. Pastaj do t’ju kërkoj t’a mbyllni mirë shishen tuaj të 

flluskave. Jepuni peshqira prej letre nëse nevojitet për të pastruar ndonjë derdhje 

përpara se sa të vazhdoni. Mund të lejoni që nxënësit të marrin me vete shishen e tyre 

të flluskave nëse jua dhatë ose t’i mblidhni që t’i keni për një herë tjetër. 

5) Opsionale – Sharada Jezusi u Ringjall         10-20 minuta  

 
*Nëse nxënësve u pëlqeu kjo javën e kaluar, le t’a bëjnë përsëri. Do 
të jenë mjaft më të shpejtë këtë rradhë pasi i kanë praktikuar këto, 
kështu që nuk do të duhet shumë kohë për t’i gjetur.  
 
Përgatitja: 
Përpara orës mësimore, printoni një fletë të Frazave të Sharadës dhe 

pritini nëse nuk i ruajtët nga hera e kaluar dhe vendosini në një qese 

letre. 

 
Aktiviteti: 

Për të luajtur sharadën, ndajini nxënësit në dy skuadra dhe me rradhë një nxënës të 

shpjegojë një fjalë ose një frazë nga qesja pa folur por mund të përdorë gjeste me 

këmbë e duar, ndërsa të dyja skuadrat përpiqen t’a gjejnë fjalën ose frazën. Ekipi i parë 

që e gjej frazën saktësisht fiton një pikë dhe nxënësi që e gjeti merr rradhën për të 

interpretuar. Do të marrin një frazë rastësisht nga qesja prej letre plot me fraza lidhur 

me vdekjen, varrosjen dhe ringjalljen e Jezusit. Përdorni telefonin/orën tuaj si matës të 

kohës – 1 minutë për secilën skuadër për secilën frazë. Sigurohuni që skuadrat të 

ndahen me numër të barabartë nxënësish dhe të kenë disa nxënës të vegjël dhe disa të 

mëdhenj në secilin grup. Thuajuni nxënësve: Mbani mend se jeni duke u përpjekur 

të jepni emrin e një ngjarjeje që ndodhi gjatë vdekjes, varrosjes ose 

ringjalljes së Jezusit. Nuk është e detyrueshme që t’a gjeni frazën plotësisht 

të saktë por duhet të përcaktoni ngjarjen. Secili nxënës që është duke 

interpretuar mund të më kërkojë ndihmë. 

 

6) Opsionale Snack – Ëmbëlsira Historia e Ringjalljes së Jezusit  

 

Përgatitja: 

Prisni Fletat Historia e Ringjalljes. Ose ngjitni ose 
bëni një vrimë dhe lidhni një fjongo tek secila fletë me 
një gotë prej letre ose qese që mund të mbyllet me 
snack. Mbusheni gotën/qesen me një përzierje të snack 
të renditur në listën e materialeve më sipër. (Nëse 
përdorni qeset që mund të mbyllen të snack, mund t’i 
fshini rreth e rrotull dhomës – një për secilin nxënës.) 

Koha e Snack: 
Fshihini dhe le t’i gjejnë ose jepini një gotë me snack secilit nxënës. Thoni: Të gjithë 

keni bërë një punë të shkëlqyeshme këtë mëngjes duke mësuar se Jezusi u 

ngjit e shkoi në qiell dhe na dha një punë të rëndësishme. Duhet të besojmë 

tek Ai, t’a ndjekim Atë, të pagëzohemi dhe t’u themi të tjerëve lajmin e mirë 

se mund të shkojmë në qiell dhe të jemi me Perëndinë një ditë. Le të lexojmë 

fletët dhe vargun nga Bibla që përmendet ndërsa hamë secilin snack sipas 

rradhës së treguar. 

 

Një nxënës të lexojë vargun e parë nga Bibla dhe pastaj të gjithë mund të nxjerrin 

kryqin me pretzel dhe t’a hanë. Kaloni tek vargu tjetër dhe vazhdoni derisa keni lexuar 

të gjitha vargjet dhe secili nxënës ka përfunduar së ngrëni për të kujtuar vdekjen, 

ringjalljen dhe ngjitjen e Jezusit dhe sa e ëmbël është të tregoni historinë e Jezusit.  

Pyesni: 

Çfarë përfaqësojnë pretzel? Jezusin që vdiq në kryq 

Çfarë përfaqësojnë bistokat e rrumbullakta? Gurin e varrit që u rrokullis sepse 

Jezusi ishte ngritur prej të vdekurit! 

Çfarë përfaqësojnë marshmallow/kokoshkat? Retë meqënse Jezusi u ngjit në 

qiell. 

Çfarë përfaqësojnë gjërat e ëmbla? Sa e ëmbël është të tregojmë lajmin e mirë të 

Jezusit.  

 

Jezusi vdiq dhe u ringjall në ditën e tretë, ashtu siç premtoi. Ai u tha 

apostujve gjërat që ishin të rëndësishme dhe u tha të na tregonin neve dhe 

të tjerëve përpara se sa u kthye në Qiell në të djathtë të Perëndisë Atë. 

Jezusi thotë se duhet të besojmë, të pagëzohemi dhe t’u tregojmë lajmin e 

mirë të tjerëve. Gjithnjë le të mbajmë mend se sa e ëmbël është të ndjekim 

Jezusin dhe dashurinë e ëmbël që na tregoi dhe na dha si shembull. Jepuni një 

kartopicetë që fëmijët të pastrojnë duart. 

Cila ishte gjëja më e rëndësishme që mësuat sot? Pse? 

Pse është e rëndësishme se Jezusi shkoi në qiell? Sepse do të thoë se një ditë 

ne do të jemi në gjendje të shkojmë atje gjithashtu! Dhe do të thotë se Jezusi është 

me të vërtetë Biri i Perëndisë.  

Pastroni përpara se sa të vazhdoni.  

7) Aktiviteti Opsional – Vargjet për t’u Mësuar Përmendësh      5 minuta  

 

Nxënësit të hapin Biblat e tyre dhe të lexojnë vargjet me zë të lartë së bashku si klasë 2 

herë.  

Luka 22:42 

“O Atë, po të duash, largoje këtë kupë nga unë! Megjithatë mos u bëftë vullneti 

im, por yti.” 

Marku 16:15 

“Pastaj u tha atyre: “Dilni në mbarë botën dhe i predikoni ungjillin çdo krijese.” 

 

8) Lutja e Mbylljes      

**Përpara lutjes, sigurohuni se aktivitetet/snack janë pastruar. 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 
mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 
lutur.   

Ju falënderojmë Perëndi për Jezusin, Birin Tuaj qё erdhi pёr tё na shpёtuar. 

Le të mbajmë mend gjithnjë atë që bëri Jezusi dhe t’a falënderojmë Atë. Ju 

falemnderit që na falni mëkatet tona dhe na doni edhe pse Jezusit iu desh të 

vdiste. Jemi kaq të gëzuar që Jezusi u ringjall dhe mposhti vdekjen për 

Vetveten dhe për ne. Le të jetojmë duke besuar tek Ai dhe të bekohemi kur e 

bëjmë këtë. Le t’u themi të tjerëve lajmin e ëmbël që Jezusi u ringjall nga të 

vdekurit dhe se është në qiell duke dëshiruar që secili prej nesh të shkojnë 

atje një ditë gjithashtu. 

Lutemi pёr ata qё nuk mundёn tё vinin nё adhurim sot pёr shkak tё 
sёmundjes ose dobёsisё, ndihmojini tё pёrmirёsohen nё mёnyrё qё tё mund 
tё kthehen shpejt tek ne.  

Ju falёnderojmё pёr familjet tona, familjet e kishës dhe miqtë. Në emër të 
Jezusit, lutemi. Amen. 

9) Gjёra pёr tё Kujtuar     

 

Falënderoni nxënësit për ardhjen e tyre. 

Inkurajojini t’i tregojnë familjes së tyre ato që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

Faleminderit që i shërbyet Krishtit në këtë mënyrë! 


